
Unión del Pueblo Navarro talde parlamentarioari atxikitako foru parlamentari Cristina López Mañero jaunak idatziz erantzuteko galdera egin du 11-26/PES-00089 eskariari buruz. Hona hemen Nafarroako Gobernuaren Etxebizitzako, Gazteriako eta Migrazio Politiketako kontseilariak horren harira ematen dion informazioa:
Migrazio Politiketako Zuzendaritza Nagusiak administrazio egoera irregularrean dauden eta Espainiako Gobernuaren Inklusio, Gizarte Segurantza eta Migrazioetako Ministerioak sustatutako ezohiko erregularizazio prozedura baliatzen ahal duten pertsonei arreta emateko berariazko zerbitzu bat ezartzeko egindako azterketaren ondoren, prozesu hori garatzeko ezarritako aldian esklusiboki lan hori egiteko, erabaki da egokia dela beste lan ildo eta baliabide batzuk abian jartzea, Nafarroako lurralde osoan ezohiko erregularizazio prozesua samurtzeko eta errazteko.
Hori dela eta, ez da lizitaziorik egingo, eta Migrazio Politiketako Zuzendaritza Nagusian (SIOB) atzerritarrei arreta emateko jada bazeuden zerbitzuak indartu dira, Lehendakaritzako, Gobernu Irekiko eta Nafarroako Parlamentuarekiko Harremanetako Zuzendaritza Nagusiarekin lankidetzan herritarrei arreta emateko zerbitzuak indartu dira, ezohiko erregularizazio prozesuan arreta jarrita, eta, gainera, zenbait neurri ezarri dira RECEXen erregistratutako atzerritartasunarekin lankidetzan aritzen diren erakundeen lana faboratzeko eta bultzatzeko. Izan ere, erakunde horiek funtsezko eginkizuna beteko dute erregularizazio prozesuan.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko apirilaren 23an
Hirugarren lehendakariorde eta Etxebizitzako, Gazteriako eta Migrazio Politiketako kontseilaria: Begoña Alfaro García

